
SARS e hlola ntwa e makgotleng kgahlano le molefalekgetho ya hlokang 

boikarabelo 

Tshwane, 31 Phupu 2023 – Khomishenara ya Ditshebeletso tsa Lekgetho tsa Afrika 

Borwa (SARS) o ananetse kahlolo e dihilweng ka la 26 Phupu 2023 ke Karolo ya 

Lehae ya KwaZulu-Natal, Durban moo setho se manganga sa Tiar Construction CC 

(e tlasa likhwideishene) (“Tiar Construction”) se ileng sa laelwa ho sebetsa mmoho le 

ba tshwaraneng le tsena tsa likhwideishene ya mafa a Tiar Construction. 

Kopo ena  ile ya kenngwa ke e mong wa ba sebetsanang le tsa likhwideishene ya Tiar 

Construction e le boiteko ba ho qetela ba ho fumana tshebedisano ya setho se le seng 

e leng Mong. L Marimuthu wa setheo sena se tjhonneng. Sena se entswe ho qobella 

Mong. Marimuthu ho sebetsa mmoho le bana ba sebetsanang le tsa likhwideishene 

ditabeng tsena, le ho ikobela boitlamo ba molao ba ho phethela mafa ana. Ditaba tse 

neng di le pela lekgotla di ne di akaretsa ho hloleha ha Mong. Marimuthu, ho 

tsebahatsa thepa yohle ya Tiar Construction, ho neha ba sebetsanang le tsena tsa 

likhwideishene ditokomane tsohle le thepa e mabapi le setheo sena le ho fana ka 

ditokomane tsohle le thepa ya setheo sena. 

Ka nako ya ho mamelwa ha taba ena ka la 26 Phupu 2023, baemedi ba molao ba 

Mong. Marimuthu ba ile ba fana ka kopo ya semmuso ya hore taba ena e fanyehwe. 

Kopo ena ya phanyeho e ile ya hanwa ke lekgotla hobane le ne le sa kgotsofala hore 

kopo eo e entswe ka moya o motle le hore bana ba ba lokelang ho ikobela molao ba 

se dumellwe ho qoba metjha ya lekgotla.  

Le ha ho le jwalo, kopo e ka sehloohong e ile ya mamelwa mme lekgotla la diha kahlolo 

e laelang hore setho sena se le seng se fane ka seteitemente sa merero ya Tiar 

Construction mmoho le ho fana ka ditokomane tsohle tse ho yena tse mabapi le Tiar 

Construction le/kapa ho tiisa hore tseo tse seng ho yena di hokae na. 

SARS e ananela hore ka dinako tsena tsa thata tsa ikonomi diketsahalo tseo ho tsona 

balefalekgetho ba tjamelaneng le tsa ho tjhona di etsahala kgafetsa. Mabapi le sena,  

ba sebetsanang le tsa likhwideishene ba kgatha tema ya bohlokwa ho phethela 

kgwebo ya dikhampani le ho fumana hape thepa yohle, le ho sireletsa ditokelo tsa ba 

kolotuwang ke lefa - ho kenyeleditswe le SARS.  

Khomishenara ya SARS Kieswetter o boletse hore “SARS e ka se mamelle maiteko 

afe kapa afe a molefalekgetho a ho etsa mawala a ka boomo a ho qoba boikobelo ba 

boitlamo ba bona metjheng e mabapi le likhwideishene ka sepheo sa ho nyahamisa 

metjha ya makgotla. Sena se nonyetsa ba kolotuwang ke lefa lena le tjhonneng. 

Hangata, mokotla wa naha e ba ona lehlatsipa le ka sehloohong. SARS e ka se 

qeaqee ho nka mehato kgahlano le balefalekgetho ba sa ikobeleng tefo ya lekgetho 

mme e ipiletsa ho bao ba etsang tsohle ho sitisa tse mabapi le likhwideishene le ho 

jewa ha dithoto, ho kgaotsa ho etsa jwalo". 

Qetellong, Khomishenara o tobokeditse hore "SARS e keke ya phutha matsoho ha 

balefalekgetho ba hlekefetsa metjha ya makgotla le ho tla ka maqiti a ho nonyetsa 

SARS se lokelang ho leshwa mokotleng wa naha. Ke ilpiletsa ho sebetsanang le tsena 

tsa likhwideishene ho tswela pele ho phetha mesebetsi ya bona ntle le tshabo ya letho 

le ho lomahanya meno. Mekutu ena e bohlokwa ho thusa ba kolotuwang ho boela ba 

fumana seo ba se kolutuwang."   



Kamehla SARS e tla sebetsa ka tsela e tlang ho tshehetsa kgolo ya ikonomi le e tlang 

ho theha menyetla ya mosebetsi ha ka lehlakoreng le leng e ntse e lwantshana le 

bofuma le ho se lekane. Moo, le ka lebaka la eng kapa eng moo dikgwebo di sa 

sebetseng ka ho phethahala le moo di sa etseng phaello, mokgathatema ka mong ya 

motjheng ona o na le boikarabelo ba ho sebetsa ka tsela e profeshanele le ho hloka 

leeme kapa hona ho inkela diqeto. 

Ho fumana lesedi le fetang lena, ka kopo ikopanye le SARSMedia@sars.gov.za  

